
கைலாஸேஶ்வரப்ரதோ³ஷபூஜாவர்ணநம் 1

(ஸ்கந்த³ப்ரோக்தம் கைலாஸேஶ்வரப்ரதோ³ஷபூஜாபா⁴ஷ: 1)

ஸூத உவாச -

கைலாஸேஶ்வரலிங்க³ஸ்ய மஹாதே³வ:ஸநாதந: ।
வரிவஸ்யாம் ஸ்வயம் சக்ரே (ததஶ்சக்ரே)ஸர்வபூஜ்யோऽபி ஶங்கர: ॥ 1॥
ரு’ஷய: -
ஸ கத²ம் ஸர்வபூஜ்யோऽபி ப⁴க³வாநக³ஜாபதி: ।
கைலாஸேஶ்வரலிங்க³ஸ்ய பூஜநம் க்ரு’தவாந்வத³ ॥ 2॥
ஸூத உவாச -

ஏவமேவ புரா ப்ரு’ஷ்டோ ஜேகீ³ஷவ்யேந ஶங்கர: ।
தமாஹ விநயாநம்ரம் தே³வஸேநாபதி: புரா ॥ 3॥
ஸ்கந்த:³ -
ஸாது⁴ ப்ரு’ஷ்டந்த்வயா விப்ர தத்தே வக்ஷ்யாமி ஸாம்ப்ரதம் ।
தே³வதே³வஸ்ய சரிதம் ஶ‍்ரு’ண்வதாமக⁴நாஶநம் ॥ 4॥
ஸ ஸர்வகோ³ப்யோ த⁴ர்மாத்மா ஸர்வாகாரதயா ஸ்தி²த: ।
லிங்கா³ர்சநம் ஹி ஸர்வேஷாம் விமுக்தித³மிதி த்³விஜா: ॥ 5॥
ஸ்வயம் கரோதி ப⁴க³வாநம்பி³காபதிரீஶ்வர: ।
பு⁴க்தித³ம் முக்தித³ஞ்சேதி ஸர்வேஷாம் போ³த⁴நாய ஹி ॥ 6॥
ஸம்ஸாரஸாக³ரேமக்³நாந்த்ஸமுத்³த⁴ர்தும்மஹேஶ்வர: ।
கார்யம் ஸுராஸுரைஶ்சைவம் விஷ்ணுப்³ரஹ்மமருத்³க³ணை: ॥ 7॥
தே³வைர்முநீந்த்³ரைர்க³ணபைர்த்³விஜைஶ்சைவாத² ஶாங்கரை: ।
பூஜைவ பரம் ஶ்ரேய இதி த³ர்ஶயிதும் ஶிவ: ॥ 8॥
ஸ்வயம் தே³வ்யா மஹாதே³வ: பூஜாம் லிங்கே³ கரோதி ஹி ।
தல்லிங்க³பூஜநம் தே³வ்யா ஶிவேநாகாரி தச்ச்²ரு’ணு ॥ 9॥

ப்ராதஸ்ஸங்க³வமத்⁴யாஹ்நப்ரதோ³ஷேஷு முநீஶ்வரா: ।
நந்தி³கேஶாதி³க³ணபை: ருத்³ராணீபி⁴ஸ்ஸதா³ஶிவ: ॥ 10॥
பூஜாப்ரகல்பநம் ஶம்போ⁴ஶ்ஶம்பு⁴நா வரிவஸ்யயா ।
கைலாஸேஶ்வரலிங்க³ஸ்ய பூஜநந்தச்ச்²ரு’ணுஷ்வ மே ॥ 11॥
ஸப்தஸாக³ரபாத்ரோத்த²ரஸதா⁴ராதி³பி⁴ஶ்ஶிவ: ।
க³ணாநீதைஶ்ச ஸம்பா⁴ரைர்மநஸா கல்பநக்ஷமை: ॥ 12॥
பூஜயா போ⁴க³மோக்ஷௌ ச ஸர்வேஷாஞ்ச ப்ரத³ர்ஶிதும் ।
கரோத்யபசிதி ஶம்பு: ⁴ கைலாஸேஶ்வரபூஜநம் ॥ 13॥
ஜகீ³ஷவ்ய: -
தத்பூஜந ப்ரகாரம் மே கத²ய ஶ்ரவணோத்³த⁴த: ।
ஏபி⁴ர்முநிவரதே³வைர்க³ணேந்த்³ரைஶ்ச விஶேஷத: ॥ 14॥
ஸ்கந்த³ உவாச -

ஶ‍்ரு’ணுத்வம் தே³வதே³வேந கைலாஸேஶ்வரப்ரு’ஜநம் ।
யதா²க்ரு’தம் மஹேஶேந ஶ‍்ரு’ணுத்வம் முக்திதா³யகம் ॥ 15॥
ஶ்ரவணேநாபி ப⁴க்தாநாம் ஸர்வேஷாம் முக்திதா³யகம் ।
ஶ‍்ரு’ணுஷ்வைகமநா விப்ர த்வமேபி⁴ர்பூ⁴ஸுரைஸ்ஸுரை: ॥ 16॥
க³ணௌகை⁴ர்நந்தி³கேஶாத்³யைரம்பி³காபதிபூஜநம் ।
தே³வ்யை தே³வேந கதி²தம் ப்ரு’ச்சை²ந்த்யை ஶங்கரஸ்ஸ்வயம் ॥ 17॥
தத³வக்ஷ்யாமி ஸமாஸேந ஶ‍்ரு’ணு த்வம் பாபநாஶநம் ॥
- -

ஸ்நாத்வா கைலாஸக³ங்கா³தடமணிகலிதே மண்ட³பே ஶம்பு⁴ரீஶோ ।
தே³வ்யா நந்தீ³ஶமுக்²யைர்க³ணவரஸஹிதோ ப⁴ஸ்மநோத்³தூ⁴ல்ய கா³த்ரம் ।
ஸ்தி²த்வா லிங்கா³லயே ஸ்வே மணிக³ணக²சிதே ஸ்வாஸநே ஸந்நிவிஷ்ட-
ஶ்ஶிஷ்டஸ்ஸர்வேஷ்டதா³தா ஸமஸமஸமதோ³ஹ்யர்சதி ப்ராஜ்ஞவர்ய: ॥ 18॥
க்ரு’த்வா பா²லதலே த்ரிபுண்ட்³ரரசநாம் பா³லேந்து³மௌலிஸ்ஸ்வயம்
ருத்³ராக்ஷாமலஹாரகண்ட²வலய: பஞ்சாஸ்யபஞ்சாக்ஷர: ।
கிஞ்சித்கிஞ்சிது³த³ஞ்சத³ஞ்சலஹ்ரு’க³ம்போ⁴ஜாவலீமாலிகாம்
வாரம்வாரமிஹார்பயத்யக³ஜயா ஜீவஜ்ஜயார்தீ² ஶிவ: ॥ 19॥

தத்ரேஶாநவரஸ்ய பஞ்சவரதா³ஸ்யாஸ்யாஸ்யபஞ்சாநநே-
ஶாநஸ்யேஶ்வரலிங்க³த்³பு⁴ததமம் தத்பஞ்சவக்த்ரேஶ்வரம் ।
தத்³வக்த்ராமலதோ ஜ²ரீப⁴ரரஸை: பஞ்சாபகா³ நிஸ்ஸ்ரு’தா:
கைலாஸாசலநிம்நகா³தடமஹாலிங்கை³கஸௌதா⁴லயா: ॥ 20॥
ப்ராச்யாம் ரத்நாச்ச²க³ங்கா³ ஶிவதரக³ப⁴வா தே³வக³ங்கா³கிலாஸ்தே
பஶ்சாத்கைலாஸக³ங்கா³ தத³பரபு⁴விகா³ ரத்நஸோபாநயுக்தா ।
தத்ராவாச்யாம் ச ஶுத்³தா⁴ கமலக³ணக³ணைஸ்ஸம்யுதாத்யுக்³ரக³ங்கா³
தந்மத்⁴யே ப்³ரஹ்மக³ங்கா³ஸ்ப²டிகநிப⁴ஜலா பஞ்சதா: பஞ்சதாந்தா: ॥ 21॥
ஏதா யா மணிலிங்க³பஞ்சமுக²தஸ்ஸந்நிஸ்ஸ்ரு’தா மண்ட³பா-
த்புண்யா: புண்யதரங்க³ஶீதலஜலா:கூலங்கபாக்²யா: பரா: ।
தி³வ்யாபாரஶிவாலயஸ்தி²தமஹாலிங்கை³கஸங்கா⁴குலா-
ஸ்தீரேஷு ப்ரதி²தோருமண்ட³பமணீக்லு’ப்தைஸ்ஸுதா⁴ப்³தி⁴ங்க³மா: ॥ 22॥
நாநாபி³ல்வவநைரபாரதருஜை: பு²ல்லப்ரஸூநாகுலை:

பக்ஷீணாம் ச ரவைஶ்ச தீரவகுலை ரக்தாச்ச²தே³ஹல்லகை: ।
கோகாநாஞ்ச குலைஸ்ஸுகச்ச²பமஹாமீநைர்ப³காநாம் குலை-

ஸ்ஸ்தோகை: போதகசக்ரவாககுரரை: புண்யைஶ்ச ஸத்ஸாரஸை: ॥ 23॥
தத்தீராமலமண்ட³பே மணிமஹாக்லு’ப்தே ஸுஸிஹ்மாஸநே
தே³வ்யா நந்தி³க³ணேஶ்வரைர்ஹரவர: பஶ்யந்த்ஸரிந்நிர்ஜ²ரீ: ।
லிங்க³ம் பஞ்சமுகே²ஶ்வரம் மது⁴ரிமாநேத்ராஞ்சலைஶங்கர-
ஸ்தத்³வக்த்ராமலபங்கஜோத்³ப⁴வநதீ:³ புண்யாஸ்ததா³ஹேஶ்வர: ॥ 24॥
॥இதி ஶிவரஹஸ்யாந்தர்க³தே மாஹேஶ்வராக்²யே கைலாஸேஶ்வரப்ரதோ³ஷபூஜாவர்ணநே
ஸ்கந்த³ப்ரோக்தம் கைலாஸேஶ்வரப்ரதோ³ஷபூஜாபா⁴ஷ: ॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 13 -

கைலாஸேஶ்வரப்ரதோ³ஷபூஜாவர்ணநம் । 1-24॥

- .. shrIshivarahasyam . mAheshvarAkhyaH prathamAMshaH . adhyAyaH 13 -

kailAseshvarapradoShapUjAvarNanam . 1-24..

Notes:

Skanda ஸ்கந்த³; upon being inquired by Jaigīṣavya ஜைகீ³ஷவ்ய, provides an

introductory overview of ofKailāśeśvara-Liṅga Pradoṣa Pūjāகைலாஶேஶ்வரலிங்க³ப்ரதோ³ஷ

பூஜா. Skanda ஸ்கந்த³ metions about the five Gaṇgā-s பஞ்சக³ங்கா³ (viz., Śivagaṇgā
ஶிவக³ங்கா³, Devagaṇgā தே³வக³ங்கா³, Ratnagaṇgā ரத்நக³ங்கா³, Kailāsagaṇgā

கைலாஸக³ங்கா³ and Brahmagaṇgā ப்³ரஹ்மக³ங்கா³) and the Pañcamukheśvaraliṅga

பஞ்சமுகே²ஶ்வரலிங்க³ம்; and, that the details of the Pūjā பூஜா were narrated by Śiva

ஶிவ to Devī தே³வீ upon being requested Her.

Śivarahasyam Aṃśaḥ-1 (Māheśvarākhya) ஶிவரஹஸ்யம் அம்ஶ:-1 (மாஹேஶ்வராக்²ய)
has several descriptions about Mount Kailāsa கைலாஸ ஶைல and Śiva ஶிவ. Selected

verses from some of the chapters are presented here.

